
Тарих пәні мұғалімі Тойынбаева Шырын Шайсолтановна

Пәні:  Дүние жүзі тарихы
Сыныбы: 8-сынып 

Сабақтың тақырыбы: Азия және Африка елдерін отарлау
Сабақтың мақсаты:   
Тақырыпты өту барысында оқушылардың білімін нығайту, тиянақтау, теориялық білімдерін тәжірибемен ұштастыру. Оқушылардың әлемдік тарихқа деген қызығушылықтарын арттыру,  тақырып аясында өз бетінше жан-жақты кең түрде іздене білуіне жол көрсету. 
Сабақтың типі:   Пікір алмасу сабағы
Сабақтың әдісі: Баяндау, түсіндіру, карта бойынша көрсету, сұрақ-жауап арқылы, оқушылардың пікірімен санаса отырып өзара пікір алмасу, аналитикалық талдау жасату, альтернативтік идеяны анықтату.
Пәнаралық байланыс: Қазақстан тарихы, география, экономика негіздері.
Сабақтың көрнекілігі:    карта,тақырып бойынша слайдтар, карточка, тарихи деректер, терминдер.
Сабақтың барысы
І. Ұйымдастыру кезеңі: Сыныптағы оқушылармен сәлемдесу, түгендеу, оқу-құралдарының толықтығына назар аудару.
ІІ. Негізгі кезең: 

Кіріспе сөз: «Азия және Африка елдерін отарлау» атты тақырып мемлекеттік стандарт бойынша 2 сағатқа бөлініп оқытылады. Өткен сабақта біз  жаңа замандағы Батыс мемлекеттерінің Азия және Африка елдерін отарлау мәселесінің жалпы тарихымен танысып, баяндаған болатынбыз.  Бұл жолғы сабағымызда өткен сабақта баяндалған мәселелерді  әр қырынан жан-жақты талдай отырып өзіндік пікір қалыптастыру болып табылады.  Алға қойған мақсатымызға жету үшін әртүрлі әдіс-тәсілдер қолдана отырып тақырыптың мәнін ашып түйіндеп көрейік. 

Ең алғашқы қолданылатын тәсіл: баяндау әдісі. Сыныптағы 1-2 оқушыға үй тапсырмасын оқулықта берілген мәтін  бойынша ауызша баяндатып жалпы түсінік қалыптастыру. 
Екінші қолданылатын тәсіл: тарихи деректерге аналитикалық талдау жасату.    3 оқушы дерек талдайды.  

1-дерек:  Сэмюэль Ханкингтон  «Столкновение цивилизации» («Өркениеттер қақтығысы»)

2-дерек:  Арнольд Джозеф Тоинби  «Генезис цивилизации» («Өркениеттер генезисі»)
3-дерек: Карл Поппер «Открытое общество и его враги» («Ашық қоғам және оның жаулары»)   
Үшінші қолданылатын тәсіл: Слайд бойынша жұмыс.  Оқушылар слайдта көрсетілген тарихи мәліметтерді  деректермен байланыстыра отырып сөйлетеді.
Төртінші қолданылатын тәсіл: Синтездеу (жинақтау) әдісі.  
Белгілі идеолог Кареев:  «Тарих ғылымы, ол – критицизм. Бір ғана идеяны қолдауға болмайды. Барлық айтылған ойларға сараптама жасай отырып мағнасы бойынша топтастыру қажет».  Яғни аналитикалық талдау жасау барысында  оқушылардың талдаған 3 дерегін өзара мағнасына қарай жинақтап топтастыру үшін синтездеу әдісін қолданамыз. Сыныптағы оқушылар Тойнби, Ханкингтон, Попперлердің өркениет жайлы идеяларын, өркениеттердің отарлық саясатпен байланыстылығы жөніндегі ойларының ұқсас тұстарын жинақтайды. 
Бесінші  қолданылатын тәсіл: Терминдер бойынша жұмыс. Оқушылар тақырыпқа қатысты ғылыми терминдердің мәнін ашып, оны слайдта көрсетілген схемаға сәйкестендіріп қойып шығу шарт. 

Алтыншы қолданылатын тәсіл:  Диспуттық тәсіл.  Оқушылар  Европа елдерінің Азия және Европа мемлекеттеріне жүргізген отарлық саясатын, Ресейдің Қазақстанға жүргізген отарлық саясатымен салыстырмалы пікір алмастыру қажет. 
ІІІ. Жаңа сабақты бекіту. Жаңа сабақты бекіту 2 түрлі әдіспен жүргізіледі. 

1-әдіс:   Пысықтау сұрақтарын қою арқылы. 

1. Не себепті өркениет батыстық және шығыстық өркениет болып екіге бөлінеді?

2. Ұлы географиялық ашулардың  жаңа замандағы Азия және Африка елдерін отарлауға әсері болды ма?

3. Европалықтар отарлауды бастағанда оған  Азия және Африка елдері қарсылық көрсетті ме?

4. Отарлаудың тарихи маңызы. 
2-әдіс: Түйінді мәселелерді қорытып жазу. 

Сабақты қорыта келе, Ұлы географиялық ашулардан бастау алған Азия және Африка елдерін отарлау мәселесі тарих ғылымында өзіндік із қалдырды. Отарлау процесі негізінен 2 бағытта жүрді. Біріншіден, Азия және Африка елдерін отарлау барысында Европа елдері сол елдердің экономикасын өз қазынасына түсіру мақсатында жүргізді. Яғни бұл бағытта отарлауды ғылымда материалдық отарлау деп атайды. Отарлаудың екінші бағыты рухани отарлау болып табылады. Бірінші отарлау үрдісіне қарағанда екінші отарлау жүйесінің ауыртпалығы басым болып саналады. Өйткені халықты рухани отарлайтын болса ол халық толығымен ұлттық санасынан, әдет-ғұрпынан, төл мәдениетінен айырылады. Сондықтан да отарлау мәселесіне объективті қарап зор мән берген жөн. 
IV. Үй тапсырмасы Альтернативтік әдіс бойынша. Егер Европа мемлекеттері Азия және Африка мемлекеттерін отарламағанда онда қазіргі таңда қандай жағдайда болар еді?!  
    V. Білімді бағалау  

1. Үй тапсырмасы бойынша берілген тапсырмаларға жауап берген оқушыларға;
2. Тарихи деректерге аналитикалық талдау жасап, сабаққа белсене қатысқан оқушыларға;
3. Сабақты пысықтау барысында өз ойын дәл әрі нақты жауап берген оқушыларға жауап беру белсенділіктеріне орай тиісті бағалары қойылады. 
